
1 
Government of Nunavut RM004-2019 

ᑐᓂᔭᐅᔪᖅ 

 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
 

ᐱᔾᔪᑎᖓ 

 

ᑐᑭᓯᒋᐊᕈᑎ:        ᑐᑭᑖᕈᑎ: X 

ᐱᔾᔪᑎᖓ:  ᕚᑑᔅ ᑐᑦᑐᐃᑦ ᖃᑦᓯᐅᓂᖏᑦᑕ ᒥᑦᓴᐅᓵᕈᑏᑦ ᐱᓯᒪᔪᑦ 2018 ᕿᑐᕐᖏᐅᕐᕕᖏᑦᑕ 

ᓄᓇᖏᓐᓂ ᐊᔾᔨᓕᐅᕆᓂᒃᑯᑦ ᓈᓴᐃᒍᑏᑦ ᐊᒻᒪᓗ ᑐᑦᑐᑦᑕᐅᒍᓐᓇᖅᑐᓂᒃ 

ᐱᖁᔨᕗᖔᕕᑏᑦ 

ᐃᓗᓕᖏᑦ 

• ᑖᒃᑯᐊ ᕚᑑᔅ ᑐᑦᑐᖏᑦ ᓯᐊᑦᑕᐅᔪᑦ ᐆᒪᔪᕋᓱᐊᖅᑕᐅᕙᑦᓱᑎᑦ ᐊᓯᕙᖅᑎᓄᑦ ᓄᓇᑦᓯᐊᕐᓯ ᓄᓇᕗᒻᒥᓗ 

(ᖁᕐᓗᖅᑐᖅ, ᐃᖃᓗᑦᑑᑦᑎᐊᖅ, ᕿᖓᐅᑦ, ᐊᒻᒪᓗ ᐅᒥᖕᒪᒃᑑᖅ). 

• ᐊᕐᕌᒍᖏᑦ 1980 ᑐᖔᓂ, ᑎᑭᐅᑎᑲᓴᓚᐅᖅᓯᒪᔪᑦ ᐊᕙᖏᓐᓄᑦ ᒥᓕᐊᓐ ᕚᑑᔅ ᑐᑦᑐᖏᑦ ᓇᔪᖅᑐᐃᑦ 

ᐊᕐᕌᒍᑕᒫᑦ. ᑕᐃᑲᙵᓂᒃ 2006−ᒥ 2009−ᒧᑦ, ᑐᑦᑐᖏᑦ ᖃᑦᓰᓐᓇᕈᖅᐹᓪᓕᖅᑐᐹᓘᓚᐅᖅᑐᑦ 

32,000−ᖑᓕᖅᓱᑎᑦ ᑐᑦᑐᐃᑦ.  

• ᑎᓯᐱᕆ 2010−ᒥ, ᓄᑖᑦ ᐊᐅᓚᑦᓯᓂᕐᒧᑦ ᒪᓕᒐᐃᑦ ᑎᒍᔭᐅᓚᖅᑐᑦ ᐱᓯᒪᑎᓪᓗᒋᑦ ᒐᕙᒪᒃᑯᖏᓐᓂ ᓄᓇᑦᓯᐊᑉ. 

ᑖᒃᑯᐊ ᐃᓚᖃᓚᐅᖅᑐᑦ ᒪᑐᔭᐅᓂᖏᓐᓂ ᓱᐃᓛᕿᓂᒃᑯᑦ ᑐᑦᑐᓂᐊᖅᑎᑦᓯᓃᑦ ᓂᐅᕐᕈᑎᖃᕐᓂᒃᑯᓪᓗ 

ᑐᑦᑐᑦᑕᐅᕙᑦᑐᓂ ᑭᓪᓕᖃᖅᑎᑕᐅᓕᖅᓱᑎᑦ ᓄᓇᖃᖅᑳᖅᓯᒪᔪᐃᑦ ᑐᑦᑐᒍᓐᓇᖅᑎᑕᐅᓪᓗᑎᑦ 300−ᓂᒃ.  

• 2015−ᒥ ᒥᑦᓴᐅᓵᕈᑏᑦ ᑐᖔᓃᓚᐅᖅᑐᑦ 19,700 ᕚᑑᔅ ᑐᑦᑐᖏᑦ, ᐃᓄᐃᓴᓐᓂᖅᓴᓪᓚᕆᐅᓪᓗᑎᑦ 

2012−ᒥ ᓈᓴᖅᑕᐅᒍᑎᕕᓂᖏᑦᑕ 35,000 ᑐᑦᑐᐃᑦ. ᑖᓐᓇ 2015−ᒥ ᓇᓚᐅᑦᓵᖅᑕᐅᓯᒪᔪᖅ 37%ᓂᒃ 

ᒥᑭᓂᖅᓴᐅᔪᖅ 2012−ᒥ ᓈᓴᖅᑕᐅᒍᑎᕕᓂᖏᑦᑕ ᐊᕐᕌᒍᑕᒫᑦ ᐃᓄᐃᓴᓪᓕᕙᓪᓕᐊᓂᖃᖅᓱᑎᑦ 14%ᒥᒃ 

• ᑭᐅᔾᔪᑎᐅᓪᓗᓂ 2015−ᒥ ᖃᑦᓯᐅᓂᖏᑦᑕ ᓇᓚᐅᑦᓵᖅᑕᐅᒍᑎᖏᑦᑕ, ᒐᕙᒪᒃᑯᖏᑦ ᓄᓇᑦᓯᐊᑉ 

ᐊᑐᓕᖅᑎᑦᓯᓚᐅᖅᑐᑦ ᑐᑦᑐᑦᑕᐃᓕᑎᑦᓯᓂᕐᒥ ᕚᑑᔅ ᑐᑦᑐᖏᓐᓂᒃ, ᑖᒃᑯᐊᓕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐊᑐᓕᖅᑎᑦᓯᑎᓪᓗᒋᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ 30 ᐊᖑᓴᓪᓗᐃᓐᓇᐅᓗᑎᑦ, 

ᓄᓇᕗᒻᒥ.  

• ᑕᒪᓐᓇ ᖃᑦᓰᓐᓇᕈᖅᐹᓪᓕᕐᓂᖓᑦ ᐱᐅᓯᕆᔭᐅᔪᕆᔭᐅᔪᖅ ᐅᑎᖅᑕᕐᓂᖏᓐᓄᑦ. ᑐᑦᑐᑦᑕᐅᖃᑦᑕᕐᓂᖏᑦ 

ᐊᒻᒪᓗ ᐸᕝᕕᓵᖑᓂᖏᑦ ᐱᕙᓪᓕᐊᔪᓄᑦ ᐱᔾᔪᑕᐅᔪᕆᔭᐅᒻᒥᔪᑦ ᖃᑦᓰᓐᓇᕈᖅᐹᓪᓕᖅᓯᒪᓂᖏᓐᓄᑦ, 

ᐊᑦᑐᐃᓂᖃᖅᓱᓂᓗ ᓇᖅᑭᓐᓂᕆᒐᔭᖅᑕᖏᓐᓂ ᕚᑑᔅ ᑐᑦᑐᖏᑦ.  

ᒫᓐᓇᒃᑯᑦ ᖃᓄᐃᓐᓂᖏᑦ 

• ᑕᐃᒪᙵᓂᒃ 2017, ᐊᕙᑎᓕᕆᔨᒃᑯᑦ ᐃᓚᐅᖏᓐᓇᖅᑐᑦ ᐱᓕᕆᖃᑎᒌᓐᓂᖏᓐᓂ, 

ᐱᕙᓪᓕᐊᖃᑎᒌᓐᓂᖏᓐᓂ, ᐊᒻᒪᓗ ᐃᑲᔪᖅᑐᐃᑲᑦᑕᕆᓪᓗᑎᑦ ᐱᓕᕆᓂᒃᑯᑦ ᓄᓇᒥ ᑭᓪᓕᖃᖃᑎᒌᙱᑦᑐᑦ 

ᐊᐅᓚᑦᓯᖃᑎᒌᓐᓂᖓᑕ (ᓄᓇᕗᑦ ᐊᒻᒪᓗ ᓄᓇᑦᓯᐊᖅ) ᐸᕐᓇᐅᑎ ᕚᑑᔅ ᑐᑦᑐᖏᓐᓄᑦ. 

• 2018−ᒥ ᐊᔾᔨᓕᐅᕆᓂᒃᑯᑦ ᓈᓴᐃᒍᑏᑦ ᓇᓕᖅᑲᖏᑦ ᓇᓗᓇᐃᖅᓯᔪᑦ ᖃᑦᓰᓐᓇᕈᒃᑲᓐᓂᓚᐅᕆᐊᖏᑦ ᕚᑑᔅ 

ᑐᑦᑐᖏᑦ, ᒥᑦᓴᐅᓵᖅᑕᐅᔪᑦ ᑐᖔᓃᒋᐊᖏᑦ 8,210 ᑐᑦᑐᐃᑦ. ᑖᓐᓇ ᐃᓄᐃᓴᓐᓂᖅᓴᓪᓚᕆᐅᔪᖅ 2015−ᒥ 

ᓈᓴᖅᑕᐅᒍᑎᕕᓂᖏᑦᑕ ᒥᑦᓵᓃᑦᑐᓂᒃ 19,700 ᑐᑦᑐᐃᑦ.  

• ᐊᕐᕌᒍᖓᓄᑦ 2018-2019 ᑐᑦᑐᓂᐊᕐᓇᐅᑉ, ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᑦ ᑐᓂᔭᐅᓯᒪᔪᑦ 

ᖃᑦᓰᓐᓇᕈᖅᐹᓪᓕᓚᐅᖅᑐᑦ ᒪᑯᐊ ᒪᓕᑦᓱᒋᑦ: 20 ᓂᕕᖓᑖᑦ ᓱᐃᓛᕿᓂᕐᒧᑦ ᑐᑦᑐᓂᐊᕐᓂᕐᒧᑦ 

ᐊᑐᖅᑕᐅᔪᑦᓴᑦ ᐅᒥᖕᒪᒃᑑᕐᒥ ᐊᒻᒪᓗ ᕿᖓᐅᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐊᒥᐊᒃᑯᖏᑦ 10 

ᓂᕕᖓᑖᑦ ᑐᓂᔭᐅᓚᐅᖅᓱᑎᑦ ᐊᓯᕙᖅᑎᓄᑦ ᖁᕐᓗᖅᑐᕐᒥ.  

• ᐅᖃᖅᓯᒪᑎᓪᓗᒋᑦ ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦᑕ ᒪᓕᒐᕋᓛᖏᑦ, ᑖᒃᑯᐊ ᑐᓂᔭᐅᓂᖏᑦ (10 

ᓂᕕᖓᑖᑦ) ᐊᓐᓇᐅᒪᒐᓱᐊᕐᓂᕐᒧᑐᐊᖅ ᐊᑐᖅᑕᐅᒋᐊᓖᑦ (ᓱᐃᓛᕿᓂᒃᑯᑦ ᑐᑦᑐᓂᐊᕈᑕᐅᙱᓪᓗᑎᑦ) 

ᐊᒻᒪᓗ ᑖᒃᑯᐊ ᓂᕕᖓᑖᑦ ᐊᕕᑦᑐᖅᑕᐅᒃᑲᓐᓂᓚᐅᕐᒥᔪᑦ ᑯᓪᓗᖓᖅ ᐃᓚᖏᓐᓄᑦ (5 ᓂᕕᖓᑖᑦ) ᐊᒻᒪᓗ 

ᕼᐃᒥᐊᒃ ᐃᓚᒌᑦᑐᓄᑦ (5 ᓂᕕᖓᑖᑦ) ᓄᓇᖃᖅᑐᓄᑦ ᑲᓐᑐᐃᑐ ᑕᓯᖓᓂ.  

• ᐊᕙᑎᓕᕆᔨᒃᑯᑦ ᐱᓕᕆᖃᑎᖃᑦᓯᐊᖏᓐᓇᖅᑐᑦ ᐊᑦᑐᖅᑕᐅᓯᒪᓂᖃᖅᑐᓂᒃ ᓄᓇᓕᓐᓂ ᖁᕐᓗᖅᑐᖅ, 

ᐃᖃᓗᒃᑑᑦᑎᐊᖅ, ᐅᒥᖕᒪᒃᑑᖅ ᐊᒻᒪᓗ ᕿᖓᐅᑦ, ᐊᒻᒪᓗ ᐊᐅᓚᑦᓯᓂᕐᒧᑦ ᐱᓕᕆᖃᑎᒌᑦᑐᓂᒃ 

ᐃᓚᐅᑎᓪᓗᒋᑦ ᓄᓇᕗᑦ ᑐᙵᕕᒃ, ᐆᒪᔪᕐᓂᐊᖅᑏᑦ ᑲᑎᒪᔨᖏᑦ, ᐊᒻᒪᓗ ᕿᑎᕐᒥᐅᑦ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓂ ᓇᓗᓇᐃᖅᓯᒐᓱᐊᕐᓗᑎᑦ ᐊᑲᐅᓈᖅᑐᓂᒃ ᐊᐅᓚᑦᓯᓂᕐᒧᑦ ᐊᑐᖅᑕᐅᒍᓐᓇᖅᑐᓂᒃ.  

 
 

ᐅᖃᕆᐊᖅᑐᖅᓯᒪᓃᑦ 

 

• ᓇᓕᖅᑲᖏᑦ ᓈᓴᖅᑕᐅᒍᑎᕕᓂᖏᑦᑕ ᐅᖃᐅᓯᐅᓚᐅᖅᑐᑦ ᐊᐅᓚᑦᓯᓂᕐᒧᑦ ᐱᓕᕆᖃᑎᒌᑦᑐᓄᑦ ᐊᒻᒪᓗ 

ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓄᑦ ᐅᖃᕆᐊᖅᑐᖅᓯᒪᓂᖃᖅᑎᓪᓗᒋᑦ ᐅᓪᓗᖓᓂ ᐅᑐᐱᕆ 7, 2019, 

ᐃᖃᓗᒃᑑᑦᑎᐊᕐᒥ. ᑭᒡᒐᖅᑐᐃᔪᐃᑦ ᐆᒪᔪᕐᓂᐊᖅᑎᒃᑯᖏᓐᓂ ᖁᕐᓗᖅᑐᖅ, ᐃᖃᓗᒃᑑᑦᑎᐊᖅ, ᐅᒥᖕᒪᒃᑑᖅ 

ᐊᒻᒪᓗ ᕿᖓᐅᑦ ᐃᓚᐅᖃᑕᐅᓚᐅᖅᑐᑦ ᐅᖃᕆᐊᖅᑐᓯᒪᕕᐅᔪᓂ, ᐃᓚᐅᑎᓪᓗᒋᓪᓗ ᓄᓇᕗᑦ ᑐᙵᕕᒃᑯᑦ.  

 

• ᐅᖃᕆᐊᖅᑐᕐᓯᒪᓂᖃᖅᑎᓪᓗᒋᑦ ᐅᑐᐱᕆ 7−ᒥ, ᐊᕙᑎᓕᕆᔨᒃᑯᑦ ᓇᓗᓇᐃᕆᓚᐅᖅᑐᑦ ᐱᖁᔨᕗᖔᕈᑎᒥᒃ 

ᑐᑦᑐᑦᑕᐃᓕᑎᑦᓯᓂᕐᒥ ᕚᑑᔅ ᑐᑦᑐᖏᓐᓂ. ᐅᖃᖅᑐᖃᓚᐅᖅᑐᖅ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓄᑦ 

ᓄᖅᑲᖓᑎᑦᓯᓂᖅ ᑐᑦᑐᑦᑕᐃᓕᑎᑦᓯᓂᖅ ᕚᑑᔅ ᑐᑦᑐᖏᓐᓂ ᐊᑦᑐᐃᓂᖃᕐᓂᐊᕆᐊᖓ ᓂᕿᑭᑦᓴᓂᕐᒥ, 

ᑮᓇᐅᔭᓕᐅᕋᓱᐊᕈᑕᐅᕙᑦᑐᓂ, ᐃᓕᖅᑯᓯᑐᖃᖅᑎᒍᓪᓗ ᐊᑦᑐᐃᓂᖃᕐᓂᐊᕆᐊᖓ ᓄᓇᓕᓐᓂ 

ᑐᑦᑐᒐᓱᐊᖅᐸᑦᑐᓂ ᕚᑑᔅ ᑐᑦᑐᖏᓐᓂᒃ. ᑖᒃᑯᐊ ᓄᓇᓖᑦ ᐅᖃᕆᐊᓪᓚᒃᑲᓐᓂᓚᐅᖅᑐᑦ 

ᐊᐅᓚᑦᓯᒍᑎᑦᓴᒃᑲᓐᓂᕐᓂᒃ ᐱᖁᔨᕗᖔᓕᐅᖅᓯᒪᔪᓂᒃ ᐃᓱᒪᒋᔭᐅᖃᓯᐅᑎᓗᑎᑦ ᓂᕐᔪᑏᑦ ᑐᑦᑐᒐᓱᐊᖅᐸᑦᑐᑦ 

ᐱᔭᐅᒐᓱᐊᕈᑎᑦᓴᖏᑦ ᖁᕝᕙᓯᒋᐊᖅᑕᐅᓗᑎᑦ.  

ᐱᖁᔨᕗᖔᕈᑎ 

• ᐊᕙᑎᓕᕆᔨᒃᑯᑦ ᐱᖁᔨᕗᖔᓕᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑲᑎᓕᒫᕐᓗᒋᑦ 

ᑐᑦᑐᑦᑕᐅᒍᓐᓇᕐᓗᑎᑦ 0 ᑖᒃᑯᐊ ᕚᑑᔅ ᑐᑦᑐᖏᑦ.  

 

 
 


